
20. KLUPSKA IZLOŽBA UNIVERZITETSKOG FOTO KINO 
KLUBA BANJA LUKA 

Postavljajući jubilarnu 20. 
klupsku izložbu fotografija ba-
njalučki Univerzitetski foto ki-
no klub započeo je proslavu 
značajnog jubileja - 40 godina 
od formiranja Kluba. Izložba je 
bila postavljena u Galeriji u 
banskom dvoru u prostoru ko-
ji svojom lokacijom i mo-
gućnošću postavke nudi naj-
bolje uslove za prezentaciju 
fotografije. 
Predsjednik kluba Milorad Ka-
šćelan na početku otvaranja 
izložbe  je pozdravio sve prisu-
tne, i upoznao ih sa dosadaš-
njim radom kluba, posebno se 
osvrnuvši na obilježavanje če-
trdeset godina postojanja. Is-
takao je takođe i nekoliko 
značajnih činjenica da Klub u 
svom sastavu ima veliki broj 

članova sto je raritet u današ-
nje vrijeme, i da je kvalitet au-
tora potvrđen na mnogim me-
đunarodnim izložbama.  
"Organizacija naših izložbi je 
na najvišem nivou i kao takva 
postavila je visoke standarde 
organizovanja" -  dodao je Ka-
šćelan. U prisustvu velikog 
broja ljubitelja fotografije izlo-
žbu je otvorio prof.dr. Petar 

Gvero, dugogodišnji član klu-
ba. U svom izlaganju je poseb-
no podcrtao kontinuitet i kva-
litet koji je klub ostvario u 
svom 40. godišnjem djelova-
nju. On je posebno, podcrtao 
edukaciju koje ovakve izložbe 
donose  kako autora tako i pu-
blike a koja u zadnjih 25 godi-
na neprekidno ima priliku da 
vise puta godišnje posjećuje 

IZLOŽBA SJEĆANJA NA NADU MUKIĆ U GALERIJI 
FOTO KINO KLUBA TUZLA 

sjajne fotografske manifestacije u organizaciji 
ovog kluba. Gledajući broj posjetilaca i prisut-
nih medija stiče se  utisak da se radi o među-
narodnoj izložbi najvišeg ranga, a ne o klup-

skoj izložbi. Žiri izložbe imao je težak zadatak, 
ali se potrudio da različitošću tema i emocija 
zauvijek zaustavljenih na fotografijama 
predstavi na najbolji način klupsku godišnju 
produkciju okupljenim zaljubljenicima foto-
grafije. 
Dragan Prole, jedan od članova žirija naglasio 
je posebno da se u okviru izabranih fotografi-
ja nalaze i fotografije koje su u posljednje vri-
jeme osvajale i međunarodne nagrade. 
"Publika ima priliku da vidi fotografije 14 au-
tora. Nismo bili suviše strogi u broju fotogra-
fija, tako da je svaki autor zastupljen sa odre-
đenim brojem kako bi se što bolje mogla sag-
ledati njegova produkcija" - istakao je Prole. 
Milorad Kašćelan takođe član žirija, dodao je 
da su autori ponudili sve ono što prethodnih 
godina nije viđeno na izložbama. "Najviše i-
ma life fotografije. Osnovni kriterijum je bio 
da se zadovolje tehnički uslvoi, a druga stvar 
je priča  i poruka koju fotografija ostavlja" ka-
zao je Kašćelan. 
Po onome kako je izložba organizovana, pos-
jećena, a posebno medijski popraćena bio je 
to očigledno još jedan praznik fotografije. 
 

Nade Mukić odnedavno, nažalost, nema više 
s nama. Pridružila se beskrajnoj koloni dra-
gih, poštovanih i voljenih osoba, koje su otiš-
le iznenada i prerano i iza sebe ostavile teško 
prihvatljivu prazninu. Ali, večeras hoćemo da 
dokažemo da Nada nije posve otišla od nas. 
Izložbom njenih fotografija želimo pokazati 
da će s nama biti sve dotle dok je se sjećamo 
i dok – i uz pomoć njenih sportskih fotografija 
– potvrđujemo šta nam znači i koliko je cije-
nimo. Ovako je svoje izlaganje o fotografija-
ma Nade Mukić započeo istaknuti publicista 
Zlatko Dukić, na izložbi fotografija postavlje-
nih u Galeriji Foto kino kluba Tuzla. Nada Mu-

kić bila je dugogodišnji član ovog kluba, ali i 
kluba Tuzamk za koji je skoro deceniju snima-
la fotografije sa auto moto i karting takmiče-

nja te je time i nastao jedan od najznačajnijih 
fotografskih opusa u auto sportu koda nas. 
Na izložbi je izloženo 40 fotografija iz auto i 
karting sporta te 40 fotografija iz umjetni-
čkog opusa za koji je Nada Mukić dobila zva-
nje fotograf prve klase. U prepunoj sali gale-
rije uz značajno prisustvo medija organizova-
na je i svečanost proglašenja najboljih takmi-
čara Tuzamk-a dodajući tako počast osobi 
koja je obogatila istoriju ova dva različita klu-
ba. U svom daljem izlaganju Zlatko Dukić je i-
stakao : "Nada Mukić je, na svoj način, feno-
men u vezi s onim što je radila u sportskoj 
fotografiji. Uz to što nema nikakve veze s 
njenim osnovnim poslom i profesijom od ko-
je je živjela, sportska fotografija je, naprosto, 
bila nešto čemu nije odolijevala, čemu se po-
svetila i što je bilo jače od nje. A to koliko ja-
če i koliko moćnije,  najbolje potvrđuje naj-
veći broj radova, na ovoj izložbi.... 
Nema mnogo onih koji su se u oblasti foto-
grafije striktno posvetili sportu, a još manje 
auto-sportu. Nada Mukić spada u red onih, 
dakle malobrojnih, koji, s jedne strane, ne 

priznaju to što je ovo relativno kasno postao 
predmet njihovog zanimanja i pažnje, a s 
druge strane – odmah je do izražaja došao 
njen izgrađen smisao za cjelinu, za kompozi-
ciju, za detalj, koji ne može i ne smije proma-
ći pažnji. 
Slično važi i za Nadin kreativan odnos prema 
pejzažu. I tu je pokazala netipičan osjećaj za 
cjelinu, za odnos dijelova kompozicije, za ra-
vnotežu detalja i harmoniju poruke. Nije joj 
bilo teško da, i uz fizički napor, dođe do naj-
boljeg mjesta za fotografisanje, da se nađe 
na poziciju s koje će najefektnije zabilježiti 
detalj sa trke ili moment iz pejzaža, koji foto-
grafiji daje posebnu težinu i u nju trajno ut-
kaje vrijednost, koja je neprolazna. 
Svi koji smo je poznavali, a naročito oni  koji 
su duže i neposrednije s njom sarađivali, ni-
kad neće zaboraviti Nadinu vedrinu, skrom-
nost, njen vječni osmijeh osobe koja je uvijek 
spremna na razgovor, na susret, na prijatelj-
stvo i podršku. Iz nje je, i na takav način, pro-
govarao onaj skriveni, ali budni umjetnički 
damar, koji se, naravno, nije mogao iskazati 
u njenoj osnovnoj profesiji i beskrajnom ra-
tovanju sa brojkama. Ali, jeste zato dolazio 
do punog izražaja na neograničenom prosto-
ru stvaralačke slobode, mašte i vještine, u-
krštenih sa smislom za zanimljivo, privlačno i 
lijepo. Kad se to tako posloži, a u Nadinom 
slučaju se vrlo skladno posložilo i kreativno 
izrazilo kroz ono što večeras imamo na ovoj 
izložbi, onda je posve prirodno da je Foto-
kino klub Tuzla ovog svog vrijednog i dragog 
člana, odlučio i na ovakav način predstaviti i 
počastiti." 

FOTOBiH DOBOJ 2016 

Izložba bosanskohercegovačke fotografije već 
tradicionalno se u Doboju postavlja u Galeriji 
centra za kulturu i obrazovanje u prostoru 
koji dimenzijama i opremljenošću na najkvali-
tetniji način ima mogućnost prezentacije fo-
tografije. Tako je bilo i ove godine, u Galeriji 
je postavljeno je oko stotinu radova po te-
matskim cjelinama za što su se pobrinuli 
predsjednica kluba Gordana Cvijanović Ignja-

tić, ali i doajen umjetnosti na našim prostori-
ma Drago Handanović. 
Govoreći o ovogodišnjoj postavci izložbe Oz-
ren Božanović ocjenio je dobojski izbor foto-
grafija izuzetno kvalitetnim. Posebno je ista-
kao da domaći autori imaju radove kvaliteta 
za međunarodnu konkurenciju što su svojim 
rezultatima u posljednjih nekoliko godina  i 
pokazali. On je kao dobro naveo i činjenicu 
da se svake godine pojavljuju novi autori i no-
ve mlade snage, a lošim ocijenio nedostatak 
upornosti kod određenih autora pa manji 
broj njih ostaju kao autori u kontinuitetu. 
Najčešći razlozi su vezani za nedostatak edu-
kacije u klubovima koja je nastala kao poslje-
dica nepostojanja sistemskog rješenja za ob-
last tehničke kulture kod nas i nedostatka u-
slova za programsko djelovanje klubova. 
Predsjednica kluba Gordana Cvijanović Ignja-
tić istakla je posebno angažovanost Kluba u 
praćenju fotografijom aktivnosti u gradu koji 
provodi dvadesetak članova Kluba, a poseb-
no i angažman na polju umjetničke fotografi-
je gdje i na izložbi Foto BiH izlažu dva autora. 
Na otvaranju izložbe prisutnima se obratio di-
rektor Centra za kulturu i obrazovanje Doboj 
Novak Radojčić koji je dao riječ Dragi Handa-
noviću, dugogodišnjem prijatelju i članu Klu-
ba praktično od osnivanja, koji je u svom ob-
raćanju posebno istakao tradiciju fotografije i 
klupskih okupljanja u Doboju. Nakon obraća-
nja Gordane Cvijanović Ignjatić, predsjednice 



U završnici organizacije Foto-
BiH za 2016. godinu pojavio se 
poslije duže vremena i novi 
organizator izložbi. To je no-
voformirani Foto klub Gra-
čanica koji će na svom počet-
ku djelovati kao foto grupa. U-
godno iznenađenje za sve po-
znavaoce foto organizacija 
kod nas, jer foto klub u Gra-
čanici ne djeluje još od sredi-
ne šezdesetih godina. Naime 
foto klub u Gračanici formiran 
je u okviru organizacija tehni-
čke kulture 1964. godine i 
skromno je djelovao nekoliko 
godina bez nekih posebnih re-
zultata. Već na samom startu 
Hasan Puškar, agilni predsjed-

nik Kluba pokrenuo je održa-
vanje kursa iz fotografije i o-
kupio zavidan broj članova što 
je rijetkost kod nas pa ih zato i 

spomenimo jer je sigurno da 
ćemo o njima još čuti, a to su : 
Adela Kruškić , Adelisa Imero-
ska,  Alisa Bradarić, Amina Ah-

Klub, koja je i uručila diplome prisutnim na-
građenim autorima, izložbu je otvorenom 
proglasio Ozren Božanović predsjednik AU-
FBiH. 
Na dobojskoj izložbi posebnu pažnju privukle 
su nagrađene fotografije, pa napomenimo; 
prvu nagradu u kolor sekciji dobio je Samir 
Zahirović drugu Kemal Bećirević, a treću Sini-

ša Plavšić. Pohvaljene su fotografije Sulejma-
na Omerbašića, Mije Franića i Branka Pejako-
vića. U monohrom sekciji najbolji je bio Mir-
sad Mujanović, druga nagrada pripala je Nini 
Ošap, dok je treća nagrada pripala Radoju E-
lezu. Pohvaljene su fotografije  Slavenka Vu-
kasovića, Filipa Bijelića i Muhameda Borovića. 

FOTOBiH GRAČANICA 2016 

Kemal Bećirević : Jutro u Dejčićima 

druga nagrada u sekciji kolor 
na izložbi FotoBiH Doboj 2016 

metagić, Amir Mašić, Denis Bajraktarević, De-
nis Mujić, Đulejman Subašić, Edo Lukavica, 
Elma Mehmedović, Emina Puškar, Hatidža 
Husić, Lejla Čolo, Osman Nurkić i Zlatan Sa-
rajlić.  
Gračanička izložba FotoBiH postavljena je u 

prostoru Bosanskog kulturnog centra, u neš-
to skromnijim uslovima i postavci nego što 
smo navikli za izložbu FotoBiH.  Selekcija gra-
čaničkog FotoBiH-a zbog prostornih ogra-
ničenja nije ni mogla biti značajnije predstav-
ljena, a i sama selekcija radova nije predstav-
ljala najreprezentativniji dio FotoBiH-a, te se 
najveći interes posjetilaca ipak zadržao na 
nagrađenim radovima. Prvu nagradu u kolor 
sekciji dobio je Mirsad Mujanović, drugu Te-
sim Karišik, dok je treću nagradu dobio Admir 
Dervišević. Pohvaljene su kolor fotografije A-
lena Jehja, Amele Ibrahimagić i Marije Šma-
nja. U monohrom sekciji  prva nagrada pripa-
la je Nerminu Smajiću, druga Mirku Adžaipu, 
a treća Miroslavu Mišiću. Pohvaljene su foto-
grafije Bobana Stanivuka, Sulejmana Omer-
bašića i Milorada Jankovića. 
Na otvaranju izložbe ugodno iznenađenje 
predstavljao je i zavidan broj posjetilaca, ali i 
prisustvo sredstva informisanja, kao i gostiju 
iz foto klubova iz Tuzle i Travnika. Prisutnima 
se prvo obratio Hasan Puškar, predsjednik fo-
to kluba te upoznao prisutne sa početkom ra-
da Kluba, nakon čega je predsjednik AUF Oz-
ren Božanović otvorio izložbu, te između os-
talog istakao značaj održavanja  izložbe isti-
čući posebno da je Gračanica nova destinaci-
ja za Foto BiH i ubuduće. 


